
O‘RGATISHDA MATN ASOSIDA 
INTEGRATSIYALASHGAN 
DARS MODELI: XORIJIY TIL 
O‘RGANUVCHILAR TAJRIBASI
Jumayeva Sadbarg Mirolimovna
O‘zbekiston Davlat Jahon Tillari universiteti
Ingliz tili amaliy fanlar 3 kafedrasi katta o‘qituvchisi

Annotatsiya: Ushbu maqolada frazeologik birliklarni xorijiy til o‘rganuvchilarga o‘rgatishda matnga asoslangan integrat­
siyalashgan dars modelining samaradorligi empirik tahlil qilinadi. Tadqiqot davomida B1-darajadagi xorijiy til o‘rganuvchi­
lardan tashkil topgan eksperimental va nazorat guruhlari ishtirokida frazeologizmlarni kontekst asosida o‘zlashtirishga 
qaratilgan dars modeli sinovdan o‘tkazildi. Model konstruktivistik yondashuv asosida ishlab chiqilib, o‘quvchilarda frazeo­
logik birliklarni kontekstda tahlil qilish, semantik jihatdan anglash va kommunikativ nutqda to‘g‘ri qo‘llash ko‘nikmalarini 
rivojlantirishga xizmat qildi. Tadqiqot natijalari shuni ko‘rsatdiki, matnga asoslangan integratsiyalashgan model an’anaviy 
yodlash usullariga nisbatan samaraliroq bo‘lib, til o‘rganuvchilarning frazeologik kompetensiyasini rivojlantirishga sezilarli 
darajada ijobiy ta’sir ko‘rsatadi.

Kalit so‘zlar: frazeologik birliklar, matnga asoslangan yondashuv, integratsiyalashgan dars modeli, xorijiy til o‘rganuv­
chilar, til kompetensiyasi, konstruktivizm, kontekstual o‘qitish, frazeologik kompetensiya.
Abstract: This article empirically analyzes the effectiveness of a text-based integrated lesson model in teaching phra­
seological units to foreign language learners. During the study, an experimental and a control group consisting of B1-level 
learners participated in lessons focused on acquiring phraseological units in context. The model was designed within a 
constructivist approach and contributed to the development of learners’ skills in analyzing phraseological units in context, 
understanding them semantically, and applying them appropriately in communicative speech. The findings indicate that 
the text-based integrated model was significantly more effective than traditional rote-learning methods and had a positive 
impact on the development of learners’ phraseological competence.

Key words: phraseological units, text-based approach, integrated lesson model, foreign language learners, language 
competence, constructivism, contextual teaching, phraseological competence.
Аннотация: В данной статье эмпирически анализируется эффективность интегрированной модели урока на 
основе текста при обучении фразеологическим единицам иностранных студентов. В ходе исследования была 
проведена работа с экспериментальной и контрольной группами, состоящими из изучающих иностранный язык 
на уровне B1. Модель, разработанная на основе конструктивистского подхода, способствовала формированию у 
обучающихся навыков анализа фразеологических единиц в контексте, их семантического понимания и правиль­
ного применения в коммуникативной речи. Результаты исследования показали, что интегрированная модель на 
основе текста оказалась значительно более эффективной по сравнению с традиционными методами заучивания 
и оказала положительное влияние на развитие фразеологической компетенции обучающихся.

Ключевые слова: фразеологические единицы, тексто-ориентированный подход, интегрированная модель урока, 
изучающие иностранный язык, языковая компетенция, конструктивизм, контекстное обучение, фразеологическая 
компетенция.

KIRISH
So‘nggi yillarda xorijiy til o‘qitishda integratsiyalashgan yondashuvlar, ayniqsa matnga asoslangan uslublar, 

samaradorligi bilan til o‘rgatuvchilar e’tiborini tortmoqda. Bu uslub, xususan, frazeologik birliklarni o‘rgatishda 
muhim ahamiyat kasb etadi. Frazeologizmlar – tilning boyligi, madaniy va konnotativ ma’nolarni ifodalovchi 
vositalar bo‘lib, ularni samarali o‘rgatish xorijiy til o‘rganuvchilarning til kompetensiyasini yuqori darajada shakl­
lantirishga xizmat qiladi.

Matnga asoslangan yondashuv frazeologik birliklarni kontekstda o‘rganish imkonini beradi. Bu esa ularning 
semantik ma’nosini, uslubiy yukini hamda qo‘llanilish xususiyatlarini to‘g‘ri tushunishga yordam beradi. Ushbu 
maqolada frazeologik birliklarni o‘rgatishda matnga asoslangan integratsiyalashgan dars modeli ishlab chiqilib, 
xorijiy til o‘rganuvchilar guruhi misolida amaliyotda sinovdan o‘tkazildi.

Ishtirokchilar

Tadqiqotda Toshkentdagi til markazlaridan birida ta’lim olayotgan 20 nafar B1-darajadagi xorijiy til o‘rga­
nuvchilar (18–22 yosh oralig‘ida) ishtirok etdi.

Tadqiqot dizayni

Tadqiqot eksperimental dizayn asosida olib borildi. Talabalarga frazeologik birliklar ikki xil uslubda o‘rgatildi:

•	 Eksperimental guruh – matnga asoslangan integratsiyalashgan dars modeli asosida;

•	 Nazorat guruhi – an’anaviy ro‘yxat va tarjima asosida.

O‘quv materiali

Frazeologizmlar ingliz tilidagi qisqa hikoya va maqolalar asosida tanlanib, “daily routines”, “emotions” va 
“social interaction” mavzulari doirasida o‘rgatildi.

Dars modeli

Integratsiyalashgan dars modeli frazeologik birliklarni samarali o‘rgatish maqsadida matnga asoslangan 
yondashuv tamoyillari asosida ishlab chiqildi. Ushbu model konstruktivistik ta’lim nazariyasiga tayangan bo‘lib, 
bilim o‘quvchining faol ishtiroki, kontekstual tushunish va muloqot orqali shakllanishini nazarda tutadi. Dars 
quyidagi ketma-ket bosqichlarda tashkil etildi.

MAVZUGA OID ADABIYOTLAR SHARHI
Matn bilan tanishish va global tushunishni shakllantirish

Dars jarayoni autentik yoki yarim autentik matn (qisqa hikoya, maqola yoki dialog)ni tinglash va/yoki o‘qish 
orqali boshlanadi. Ushbu bosqichda o‘quvchilar matnning asosiy g‘oyasini tushunish, mavzuni anglash va 
kontekstga kirish imkoniyatiga ega bo‘ladilar. Umumiy tushunish frazeologik birliklarni kontekstda idrok etish 
uchun tayanch vazifasini bajaradi.

Frazeologik birliklarni aniqlash va kontekstual tahlil qilish

Talabalardan matn ichidagi frazeologik birliklarni ajratib ko‘rsatish so‘raladi. Bu bosqichda o‘qituvchi 
ularning ma’nosini tushunishga yordam beradi: birliklarning leksik tarkibi, konnotativ va madaniy yuklamasi 
hamda grammatik strukturalari izohlanadi. Har bir frazeologizmdagi metaforik yoki idiomatik ma’no kontekst 
asosida tahlil qilinadi.

Ma’no talqini va funksional muhokama

Frazeologik birliklarning sinonimik va antonimik muqobillari, ularning stilistik registrdagi o‘rni (ramziy, 
rasmiy, so‘zlashuv uslubi va boshqalar), shuningdek madaniy konnotatsiyalari muhokama qilinadi. O‘qituvchi 
va talabalar ushbu birliklarning nutqdagi qo‘llanilish usullarini baholab, interaktiv muhokamalar orqali chuqurroq 
tushunishga erishadilar.

Qo‘llanma bosqichi: kommunikativ va reflektiv faoliyat

Yakuniy bosqichda talabalar o‘rganilgan frazeologik birliklarni dialog tuzish, rol o‘ynash, yozma insho, 
topshiriq yoki munozarada qo‘llash orqali faol kommunikativ vazifalarda mustahkamlaydilar. Ushbu faoliyatlar 
orqali til birliklari passiv bilimdan faol nutqiy ko‘nikmaga aylanadi. Bundan tashqari, talabalar frazeologizmlarni 
shaxsiy kontekstga bog‘lab, ularni reflektiv tarzda qayta ishlaydilar.

Baholash

Tadqiqot boshida va yakunida pre-test va post-testlar o‘tkazildi. Qo‘shimcha ravishda talabalar bilan qisqa 
intervyular o‘tkazilib, dars modeli haqidagi fikrlari olindi.

TADQIQOT METODOLOGIYASI 
Tadqiqot metodologiyasi empirik yondashuv asosida olib borildi. Ma’lumotlar Toshkentdagi til markazida 

ta’lim olayotgan B1-darajadagi xorijiy til o‘rganuvchilardan anketalar, testlar va qisqa intervyular orqali yig‘ildi. 
Frazeologik birliklarni o‘zlashtirish jarayonini o‘lchash uchun tadqiqot boshida pre-test va yakunida post-test 
o‘tkazildi, bunda talabalar kontekst asosida frazeologizmlarni aniqlash, semantik ma’nosini anglash va nutqda 
qo‘llash bo‘yicha baholandi. Shuningdek, o‘quvchilarning dars modeli haqidagi shaxsiy fikrlarini aniqlash 
maqsadida intervyular tashkil etildi. Olingan ma’lumotlar statistik tahlil usullari yordamida qayta ishlanib, 

dorligi aniqlab berildi.

TAHLIL VA NATIJALAR

1-jadval: Pre-test va post-test natijalari
Guruh Pre-test (o‘rtacha ball) Post-test (o‘rtacha ball)

Eksperimental 56% 88%
Nazorat 58% 72%

Eksperimental guruhda o‘rganilgan frazeologizmlarning kontekstda to‘g‘ri ishlatilishi va eslab qolish dara­
jasi sezilarli darajada yuqori bo‘ldi. Talabalar frazeologik birliklarni qo‘llashda erkinlik va aniqlikni namoyon 
etdilar.

Intervyu natijalari

•	 Talabalarining 90% matn asosida o‘rganishni “qiziqarli” va “real holatlarga yaqin” deb baholadi.
•	 Ba’zi talabalar ilgari yodlab o‘rgangan iboralarni matn ichida uchratish orqali ularning ma’nosini to‘liq 

tushunganini ta’kidladilar.

Natijalar tahlili

Olingan natijalar shuni ko‘rsatadiki, matnga asoslangan integratsiyalashgan dars modeli xorijiy til o‘rga­
nuvchilarda frazeologik birliklarni o‘zlashtirish jarayonini chuqurlashtirishga xizmat qiladi. An’anaviy yodlash 
va tarjima asosidagi yondashuvlardan farqli o‘laroq, matnga asoslangan metod frazeologizmlarning semantik, 
pragmatik va stilistik jihatlarini kontekstual asosda idrok etishga imkon yaratadi.

Bu holat Vygotsky (1978) tomonidan ilgari surilgan sotsiokultural ta’lim nazariyasiga muvofiq, til o‘rganish 
ijtimoiy muhit va madaniy kontekst bilan chambarchas bog‘liq ekanini tasdiqlaydi. Modelning samaradorligi 
multimodal o‘quv faoliyatiga tayanilganligida namoyon bo‘ladi. Ya’ni, matnni o‘qish (vizual kanallar), matn 
asosida og‘zaki muloqotga kirishish (audio-verbal kanallar), yozma topshiriqlarni bajarish va aks ettirish 
(kinestetik hamda kognitiv kanallar) orqali tilning barcha asosiy ko‘nikmalari (receptive va productive skills) 
uyg‘un shaklda rivojlantirildi.

Shu bilan birga, frazeologizmlarning konnotativ va kulturologik jihatlarini muhokama qilish orqali o‘quv­
chilarda madaniyatlararo kommunikativ kompetensiya shakllanishiga erishildi. Bundan tashqari, talabalar 
o‘z nutqida frazeologizmlarni erkin va kontekstga mos ravishda qo‘llay boshlaganligi ularning metalingvistik 
sezgirligini oshganidan dalolat beradi. Bu esa tilni faqat kommunikatsiya vositasi sifatida emas, balki ijtimoiy va 
madaniy ko‘nikmalarni ifodalovchi tizim sifatida qabul qilishni mustahkamladi.

Xususan, frazeologik birliklarning metaforik mohiyatini anglash talabalarning kognitiv tilshunoslik doirasi­
dagi tasnif va tushunchalarini kengaytirdi. Mazkur model, shuningdek, talabalarning ijodiy fikrlash va reflektiv 
qobiliyatlarini rivojlantirishga sezilarli darajada ta’sir ko‘rsatdi. Frazeologizmlarni real nutqiy vaziyatlarda qo‘llash 
orqali talabalar o‘z shaxsiy til tajribasini boyitdilar, bu esa ularning individuallashtirilgan o‘rganish strategiyala­
rini shakllantirishga xizmat qildi. Ushbu jarayon Dewey (1933) ta’kidlagan reflektiv ta’lim prinsiplariga muvofiq 
ravishda o‘quvchi subyektivligini ta’lim jarayonining markaziga olib chiqdi.

Shunday qilib, matnga asoslangan integratsiyalashgan model frazeologik birliklarning notiqiy va kognitiv 
rivojlanishdagi rolini kuchaytirish barobarida, o‘rganuvchini til o‘zlashtirish jarayoniga faol subyekt sifatida jalb 
etadi. Bu esa zamonaviy til o‘qitish metodologiyasining kommunikativ, madaniy va psixolingvistik komponent­
larini uyg‘unlashtirish zaruratini yanada dolzarb etadi.

Xulosa natijalaridan kelib chiqadigan tavsiyalar:

1.	 Matnga asoslangan topshiriqlarga ustuvorlik berish. Frazeologik birliklarni o‘rganishda autentik va 
yarim autentik matnlar asosida tuzilgan topshiriqlar til o‘rganish jarayonini tabiiy, kontekstual va integrativ 
xususiyatga ega qiladi. Bu til birliklarining idiomatik xususiyatlarini anglashda muhim ahamiyat kasb etadi.

2.	 Frazeologizmlarning madaniy va stilistik jihatlarini tizimli muhokama qilish. Har bir frazeologik birlik 
ma’lum bir madaniy konnotatsiyaga ega bo‘lgani bois, ularni madaniyatlararo nuqtayi nazardan tahlil qilish 
orqali o‘rganuvchilarda pragmatik kompetensiya shakllantiriladi.

3.	 Til o‘qituvchilari uchun metodik qo‘llanmalar ishlab chiqish. Frazeologik birliklarni o‘rgatishga 
qaratilgan, turli darajadagi o‘rganuvchilar uchun moslashtirilgan metodik qo‘llanmalar yaratish dars jara­
yonini ilmiy asoslangan va tizimli yo‘lga qo‘yishga imkon beradi.

4.	 O‘rganuvchining reflektiv va ijodiy faoliyatini rag‘batlantirish. Talabalarni frazeologik birliklar bilan 
ishlash jarayoniga faol jalb etish, ularni mustaqil fikr bildirish va ijodiy ishlashga yo‘naltirish, til o‘zlashtirish 
motivatsiyasini kuchaytiradi.

Umumiy xulosa

Frazeologizmlarni matnga asoslangan, kontekstual va kommunikativ yondashuv orqali o‘rgatish zamonaviy 
til o‘qitish metodologiyasining ustuvor yo‘nalishlaridan biri sifatida ilmiy hamda amaliy jihatdan asoslanadi. Bu 
esa til o‘rganish jarayonini faoliyatga asoslangan, madaniyatlararo muloqotga yo‘naltirilgan va til birliklarini 
funksional qo‘llashga tayyorlovchi tizimga aylantiradi.

XULOSA VA TAKLIFLAR
Ushbu tadqiqotda xorijiy til o‘rganuvchilar uchun frazeologizmlarni o‘zlashtirish jarayonida matnga 

asoslangan integratsiyalashgan dars modelining samaradorligi nazariy va empirik jihatdan asoslab berildi. 
Tadqiqot natijalari shuni ko‘rsatdiki, an’anaviy yodlashga tayangan metodlar bilan taqqoslaganda, matnga 
asoslangan model o‘quvchilarda frazeologik kompetensiyani shakllantirishda yuqori natija berdi.

Modelning asosiy afzalliklari quyidagilarda namoyon bo‘ldi:

•	 frazeologik birliklarning semantik anglanishi va kontekstual qo‘llanishini kuchaytirish;

•	 kommunikativ nutq faoliyatida frazeologizmlarni tabiiy va to‘g‘ri qo‘llash imkoniyatini yaratish;

•	 konstruktivistik yondashuv asosida o‘quvchining mustaqil tahlil, izlanish va qo‘llash ko‘nikmalarini rivojlan­
tirish;

•	 frazeologizmlarni o‘zlashtirishda motivatsiya va madaniy anglashni oshirish.

Shunday qilib, matnga asoslangan integratsiyalashgan dars modeli xorijiy til o‘rganuvchilar uchun sama­
rali pedagogik texnologiya sifatida e’tirof etilishi mumkin. U nafaqat frazeologik birliklarni o‘zlashtirish, balki 
ularni nutqiy kompetensiyaning faol komponentiga aylantirish imkonini beradi. Tadqiqot natijalari ushbu modelni 
xorijiy til metodikasi amaliyotida keng qo‘llash zarurligini tasdiqlaydi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

